
SHËNDETI I BIMËVE PËR JETËN

Mirë se vini në vitin e katërt të #PlanthHealth4Life, një fushatë e BE-së e ndërmarrë nga Autoriteti Evropian i Sigurisë Ushqimore (EFSA), Komisioni Evropian dhe partnerët e tyre në shtetet anëtare të BE-së, vendet në proces paraanëtarësimi dhe Zvicra. Fushata #PlantHealth4Life do të rrisë ndërgjegjësimin për lidhjen e ngushtë midis shëndetit të bimëve dhe jetës sonë të përditshme dhe do të nxisë veprime individuale në përmbushje të këtij qëllimi.

Bimët përbëjnë 80% të ushqimit që ne konsumojmë, shërbejnë si ushqim për kafshët me të cilat ne ushqehemi dhe pastrojnë ajrin që ne thithim, duke reduktuar dyoksidin e karbonit në atmosferë e duke na ndihmuar kësisoj në luftën tonë të përbashkët kundër ndryshimeve klimatike. Bimët e shëndetshme nuk bëjnë thjesht pastrimin e ajrit; ato sigurojnë habitate dhe ushqim për shumë lloje kafshësh në Evropë, duke përmirësuar biodiversitetin lokal dhe qëndrueshmërinë e ekosistemeve tona.

Duke mbrojtur bimët në Evropë, ne mbrojmë mënyrën tonë evropiane të jetesës.

Ndërgjegjësimi i qytetarëve evropianë për rreziqet ndaj shëndetit të bimëve mbetet i ulët, edhe pse mund të ndikojë në ekonomi, në sigurinë tonë ushqimore dhe në mjedis. Duke qenë se bimët e shëndetshme nënkuptojnë ushqim të shëndetshëm dhe një të ardhme të qëndrueshme, objektivi i fushatës #PlantHealth4Life është të nxjerrë në pah natyrën jetike të shëndetit të bimëve dhe të tregojë se çfarë mund të bëjë secili individ për ta mbrojtur atë në ditët e sotme dhe për brezat e ardhshëm.

INFORMACION RRETH FUSHATËS

Në vitin e saj të katërt dhe të fundit (2026), fushata #PlantHealth4Life do të vijojë të rrisë ndërgjegjësimin dhe do të nxisë të menduarit kritik mbi rreziqet ndaj shëndetit të bimëve dhe lidhjen e tyre të drejtpërdrejtë me ekonominë, komunitetet tona dhe sigurinë ushqimore evropiane.

Duke u fokusuar në raportin personal të gjithsecilit me këtë temë, në disa shembuj praktikë se përse shëndeti i bimëve është i rëndësishëm dhe në angazhimin në nivel familjeje, fushata synon të shkojë përtej informimit dhe të fokusohet më shumë te reflektimet më të thelluara lidhur me perceptimin e rrezikut dhe sjelljen individuale sa i takon shëndetit të bimëve.

Fushata e këtij viti bazohet në arritjet e tri viteve të mëparshme. Objektivat ombrellë mbeten të fokusuara te rritja e ndërgjegjësimit lidhur me rëndësinë e shëndetit të bimëve dhe te nxitja e të menduarit kritik tek audiencat e synuara. Këtë vit, këtyre objektivave u shtohet edhe dimensioni i advokimit, për të nxitur audiencat e mirinformuara që të përhapin më tej njohuritë e tyre.

Në vitin 2026, fushata do të përfshijë 27 shtete anëtare të BE-së (Austria, Belgjika, Bullgaria, Kroacia, Qiproja, Çekia, Danimarka, Estonia, Finlanda, Franca, Gjermania, Greqia, Hungaria, Irlanda, Italia, Letonia, Lituania, Luksemburgu, Malta, Holanda, Polonia, Portugalia, Rumania, Sllovakia, Sllovenia, Spanja dhe Suedia), pesë vende në proces paraanëtarësimi (Shqipëria, Bosnjë-Hercegovina, Kosova*, Mali i Zi dhe Turqia) dhe Zvicrën.

*Ky emërtim nuk cenon qëndrimet për statusin dhe është në përputhje me Rezolutën 1244/1999 të Këshillit të Sigurimit të Kombeve të Bashkuara dhe opinionin e Gjykatës Ndërkombëtare të Drejtësisë për Deklaratën e Pavarësisë të Kosovës.

Fushata #PlantHealth4Life fokusohet në tre audienca të synuara në bazë të studimit social të kryer nga EFSA-ja:

· Udhëtarët kureshtarë, të cilëve u pëlqen të eksplorojnë botën dhe natyrën dhe sjellin bimë e fara në vendet e tyre si kujtim ose si dhuratë për familjen dhe miqtë.
· Kopshtarët e shtëpive dhe fermerët joprofesionistë, të cilëve u pëlqen të kujdesen për bimët e tyre dhe të blejnë dhe ndajnë bimë dhe produkte bimore me persona të tjerë të apasionuar pas bimëve.
· Prindërit e rinj të ndërgjegjësuar, të cilët preokupohen për sigurinë e ushqimit që konsumojnë fëmijët e tyre dhe për ruajtjen e mjedisit dhe biodiversitetit për brezat e ardhshëm.

Profesionistët e sektorit të bimëve dhe operatorët turistikë, të cilët do të përfshihen në aktivitete specifike dhe do të veprojnë si “katalizatorë” për udhëtarët kureshtarë dhe kopshtarët e shtëpive, do të luajnë një rol thelbësor në vitin e katërt të fushatës. Mësuesit do të luajnë gjithashtu një rol kyç, pasi rikthimi i fokusit te shkollat do të ndihmojë prindërit e rinj të japin shembuj të mirë, duke rritur një brez të ri ambasadorësh të shëndetit të bimëve. Duke qenë në pararojë të mbrojtjes së shëndetit të bimëve dhe parandalimit të parazitëve, këta advokues luajnë një rol kyç në nxitjen e veprimeve, thellimin e njohurive dhe rritjen e angazhimit.
Fushata ka një stil komunikimi informues dhe edukativ, me një ton miqësor dhe që ngjall interes. Ajo synon të japë informacione të dobishme në lidhje me realitetin e shëndetit të bimëve, të cilat nxisin të menduarit kritik. Mesazhet kryesore nga vitet e mëparshme të fushatës janë përshtatur dhe përfshijnë tashmë një gjuhë të orientuar drejt advokimit.

Këtë vit, fushata do të vijojë të shpërndajë informacione dhe përmbajtje të vlefshme mbi shëndetin e bimëve dhe ndikimin e tij në jetën e përditshme në vendet e ndryshme pjesëmarrëse, me qëllim rritjen e ndërgjegjësimit dhe nxitjen e të menduarit kritik midis qytetarëve evropianë.

Kjo do të arrihet përmes nismave të ndryshme të komunikimit, duke përfshirë aktivizimin përmes mediave sociale, reklamat në ambiente publike dhe aktivitete specifike të tilla si eventet dhe bashkëpunimet me shkollat, ndër të tjera.

NISJA

Viti i katërt i fushatës #PlantHealth4Life do të nisë më 12 maj. Fushata do të zhvillohet në periudhën e verës deri në shtator 2026.

SI TË ANGAZHOHEMI

Ekzistojnë disa mënyra për t'u bërë pjesë e fushatës dhe për ta mbështetur atë:
  
· Ndani videon tonë të shkurtër të animuar të fushatës gjatë pushimeve tuaja, si një suvenir dixhital për të gjitha moshat dhe llojet e dashamirësve të bimëve.
· Kontrolloni faqen e internetit të fushatës https://www.efsa.europa.eu/en/plh4l për përditësime të rregullta dhe këshilla praktike në lidhje me praktikat më të mira për shëndetin e bimëve dhe ndajini ato me grupet e interesit dhe dashamirësit e bimëve.
· Ndani me rrjetin tuaj materialet tona falas nga paketa e materialeve, e disponueshme në të gjitha gjuhët e shteteve pjesëmarrëse në faqen e internetit të fushatës, dhe na u bashkoni për të mbrojtur shëndetin e bimëve.
· Qëndroni të përditësuar: Ndiqni fushatën #PlantHealth4Life në Bluesky, LinkedIn dhe Instagram dhe ndani lajmet më të fundit rreth fushatës me rrjetin tuaj.
· Përhapni fjalën për përpjekjet tona të përbashkëta në lidhje me sigurinë e bimëve dhe sesi bimët janë jetike për sigurinë tonë ushqimore dhe për ekonominë, duke përdorur hashtagun e fushatës #PlantHealth4Life për të mbështetur aktivitetet e ndryshme të ndërmarra.

PAKETA E MATERIALEVE TË FUSHATËS

Paketa e materialeve të fushatës përfshin materiale të fushatës të përkthyera në të gjitha gjuhët e shteteve pjesëmarrëse, për t’u përdorur nga audienca juaj kombëtare:

· Dokumenti informues për fushatën (ky dokument) – Një përmbledhje e objektivave të fushatës, audiencave të synuara dhe mënyrave se si të angazhoheni. Ai mund të përdoret për të përgatitur përmbajtje të lidhura me fushatën.
· Postimet dhe pamjet e gatshme për përdorim në mediat sociale (në gjuhët vendase) – Mund të ndahen përmes kanaleve tuaja të mediave sociale, duke përdorur hashtagun zyrtar të fushatës #PlantHealth4Life. Për të rritur shikueshmërinë, sigurohuni që të përmendni EFSA-n kur ndani mesazhet tuaja. Këto materiale do të përfshijnë disa slajde të redaktueshme (me shpjegime dhe rekomandime për përdorimin), një postim statik (postim normal) dhe postime 24-orëshe (story).  
· Bluesky: @efsa.europa.eu Instagram: @one_healthenv_eu LinkedIn: European Food Safety Authority (EFSA)
· 1 video – Video dinamike dhe vizualisht tërheqëse, e përgatitur për të përcjellë mesazhet e fushatës në një mënyrë që ngjall interes.
· 1 njoftim për shtyp – Përmban mesazhet kryesore, audiencat e synuara dhe informacione të tjera të vlefshme për fushatën.  
· 1 imazh statik për mediat sociale – I disponueshëm në disa formate, për shpërndarje në gjuhën tuaj vendase në kohën e nisjes së fushatës.
· 1 libër me ngjyrosje për fëmijë – I disponueshëm për shkarkim drejtpërdrejt nga faqja e internetit.

Keni pyetje? Na kontaktoni!
Zyra e Komunikimeve me Median e EFSA-s
Tel.: +39 0521 036 149 Email:press@efsa.europa.eu

